
Bót fyri 
at dálka 
Randi Jacobsen

Ein maður fekk 
einki burtur úr at 
kæra dómin, sum 
hann fekk í Føroya 
rætti 12. november 
í fjør. Tvørturímóti 
skal hann bæði 
rindar sakarmáls­
útreiðslurnar av 
málinum í Føroya 
rætti og í Eystara 
landsrætti.

Maðurin hevði 
ein dag í mai 2009 
tømt seyðahúsi sín­
um á lendið oman 
móti Leitisvatni. 
Fyri at gera hetta 
noyddist hann yvir 
um vegin.

Ein politistur, 
sum av tilvild koyrdi 
framvið, helt hetta 
ikki vera gott og 
hugsaði um vandan 
fyri, at tøðini fóru 
at renna út í vatnið, 
sum drekkivatn 
verður tikið úr. 
Hann fekk fólk hjá 
kommununi at taka 
tøðini uppaftur, tí 
boðað var frá regn­
aði, og hann meldaði 
mannin.

Hann varð dømd­
ur at rinda 5.000 
krónur í bót fyri 
brot á umhvørvis­
lógina. Somu niður­
støðu kom lands­
rætturin til.

Hetta er fyrsta 
mál í nýggjari tíð 
um dálking frá 
seyðatøðum. Tað 
verður ikki mett, 
sum nakar dálk­
ingarvandi av seyði, 
sum gongur í hag­
anum Í hesum før­
inum lógu stórar 
rúgvur av tøðum 
næstan heilt oman 
móti vatninum.

HONDBÓLTUR Hondbóltsspælarin Durita Ljósstein hjá Stjørnuni hevur 
skrivað undir sáttmála við norska felagið Ranheim í Stavanger

Durita fer til Noregs

Randi Jacobsen

Stjørnan viknar nú við einum 
sterkum spælara aftrat.

Mánadagin skrivaði Du­
rita Karlsdóttir Ljósstein 
undir sáttmála við norska 

hondbóltsfelagið Ranheim 
í Tróndheimi, og hon skal 
byrja longu 1. oktober.

Hon hevur áður spælt í 
Danmark, men flutti aftur 
til Føroya úí 2008, tá ið hon 
fekk ein knæskaða.

Durita Karlsdóttir Ljós­
stein sigur, at Ranheim tríggj­
ar ferðir áður hevur vent sær 
til hennara, og nú hevur hon 
tikið av.

Kvinnuliðið hjá Ranheim 
er í aðru deild, men miðar 

eftir atkoma upp í fremstu 
deildina. Teimum vantar 
spælarar. Durita Karlsdóttir 
Ljósstein verður teirra einasti 
útlendski spælarin.

Randi Jacobsen

Allan sunnudagin gingu 
Absalon Hansen, ein hundur 
hansara og sjónvarpsmaðurin 
Søren Ryge í haganum oman 

fyri Hósvík. Hundurin var 
við, men tað var meira Absa­
lon Hansen, sum Søren Ryge 
hevði áhuga fyri.

– Vit tosaðu um fjallgongu, 
seyð og hundar, men sum eg 

skilti mannin, er ætlan hans­
ara at gera eina sending um 
at ganga, og upptøkur úr 
øðrum londum verða eisini 
í sendingini, sigur Absalon 
Hansen.

Søren Ryge fekk Absalon 
Hansen í hagan við sær at 
tosa um at ganga á fjall, 
renna við grindaboðum og 
slíkt, sum føroyingar hava 
gjørt. Í nógvum londum finst 

fyribrigdi at ganga upp á 
henda mátan ikki til longur.

Sendingin verður vænt­
andi at síggja í januar onkun­
tíð í januar mánaði.

Absalon og Søren Ryge
í haganum
sjónvarp Sunnudagin var Absalon Hansen ein túr í haganum oman 
fyri Hósvík saman við danska sjónvarpsmanninum Søren Ryge

Søren Ryge og Absalon Hansen vóru ein heilan dag í haganum. Søren Ryge er ein fryntligur maður, sigur Absalon Hansen


